
Emenda nº1 na área de gastos

Creación dunha  nova  partida  orzamentaria  de  axudas  para  as  traídas  de

augas veciñais por un montante de 100.000€.

Supresión da partida orzamentaria de Novo alumeado paseo do Louro.

Xustificación:

As comunidades de auga no concello de Mos son unha parte fundamental do

noso  concello.  Fai  40  anos  os  veciños  e  veciñas  xuntáronse  para  crear  estas

entidades e así  poder dar  un servizo  fundamental  como é  a  auga corrente,  que

debería dar o concello. Entendendo a importancia destas comunidades e que a día

de  hoxe  seguen  sendo  fundamentais  para  dar  o  servizo  de  auga  a  veciñanza

propomos  a  creación  dunha  liña  de  subvencións  para  estas  entidades  para  a

renovación das súas instalacións e sigan a prestar un servizo de calidade.

161 Saneamento Creación
Liña de axudas traídas de augas veciñais 100.000,00 €

165 Alumeado Diminución
623.0000 Novo alumeado paseo do Louro -100.000,00 €

Por outra banda a iluminación integral do paseo do río Louro non parece moi

necesaria pois o paseo débese entender como unha senda o máis natural posible a

beira do rio e non coma un paseo urbano no medio dunha cidade, ademais que

suporía  un  impacto  ambiental  innecesario  tanto  en  consumo  eléctrico  coma

contaminación lumínica.

Emenda nº2 na área de gastos

Aumento da  partida orzamentaria  de  Xestión do Punto  Limpo en 13.095€,

pasando de 36.905€ a 50.000€

Redución da  partida orzamentaria  de  Inversión  en  novas  infraestruturas  e

redacción de proxectos en 13.095€

Xustificación:

O  Punto  Limpo  é  un  servizo  moi  necesario  nos  tempos  que  vivimos,  a

concienciación  cada  vez  maior  da  poboación  fai  que  cada  vez  se  recicle  máis  e

aqueles elementos que non teñen cabida nos colectores habilitados para a reciclaxe

son recollidos no punto limpo para o seu procesamento.

Ante a crecente demanda deste servizo e para ter un compromiso claro co

medio ambiente é absolutamente necesario ampliar o horario de atención do punto

limpo de Mos para que estea aberto de luns a sábado, e non tres días como agora,

para facilitar o máis posible a poboación acceder a este servizo.

162 Recollida de Lixo Aumento Total
227.0602 Xestión Punto Limpo +13.095,00€ 50.000,00 €

151 Urbanismo Redución
609.0000 Inversiones nuevas en infraestructuras-redac 100.000,00 € -13.095,00€

Emenda nº3 na área de gastos

Creación dunha partida orzamentaria para a Instalación de paneis solares nos

edificios públicos municipais por un montante de 200.000€

Redución da partida orzamentaria de Plan de mellora de camiños municipais

2022 en 200.000€

X  ustificación:  

O compromiso das institucións públicas co medio ambiente e a loita contra o

quecemento global debe traducirse en feitos concretos e pasar das boas palabras

aos feitos. A instalación de paneis solares en todos os edificios públicos municipais

non só permitiría a redución de emisións de CO2 se non que tamén permitiría un

importante aforro na factura da luz, que no noso concello é elevada. 

Evidentemente dotar todos os edificios públicos do concello de Mos suporía

unha inversión moi elevada, pero son varias as subvencións que teñen habilitadas

diferentes administracións como o Ministerio de Transición ecolóxica que financia un

80% na instalación de placas solares. Tendo en conta isto cun porte de 200.000€ por

parte do concello a inversión total pode chegar a 1.000.000€.

165 Alumeado Aumento
Instalación paneis solares edificios públicos +200.000,00€

453 Estradas Redución
619.0012 Plan de mellora de Camiños Municipais 2022 400.000,00 € -200.000,00€

Emenda nº4 na área de gastos

Creación dunha partida orzamentaria para a Eliminación de especies invasoras

(carrizo...) de un montante de 10.000€

Redución da partida orzamentaria  Mellora de infraestruturas do epígrafe de

alumeado en 10.000€

Xustificación:

As especies invasoras son un serio problema medioambiental por causas de

diversa  índole  o  seu  control  e  erradicación  nalgúns  casos  é  moi  necesario  para

preservar a biodiversidade autóctona. En maio de 2017 o BNG xa presentou unha

moción  solicitando do  goberno municipal  unha serie  de  actuacións  entre  elas  a

creación dunha ordenanza ambiental e a erradicación destas especies, esta moción

foi aprobada por unanimidade dos 17 concelleiros da corporación. Para poder levar

iso a cabo hai que dotar de recursos necesarios no orzamento municipal.

170 Medio Ambiente Creación
Eliminación de especies invasoras (carrizo...) 10.000,00€

165 Alumeado Redución
625.0000 Mellora infraestruturas 80.000,00 € -10.000,00€

Emenda nº5 na área de gasto

Aumento da partida orzamentaria do CIM en 22.000€, pasando de 28.000€ a

50.000€

Redución da  partida  orzamentaria  de  Inversións  en  novas  infraestruturas-

redacción proxectos no epígrafe de urbanismo en 22.000€

Xustificación:

O CIM xa se converteu nunha figura central dos servizos que presta o concello,

non se pode entender a loita contra a violencia de xénero sen o CIM, tampouco se

pode entender a loita pola igualdade sen o CIM. Por iso que é imperativo aumentar

o  servizo  para  que  poidan  atenderse  durante  máis  horas  e  máis  días,  pois  na

actualidade a avogada e a psicóloga están en días alternos.

Emenda nº6 na área de gasto

Aumento da partida orzamentaria  Actividades con Escolares do epígrafe de

Educación en 8.000€, pasando de 4.000€ a 12.000€

231 Benestar Social Aumento Total
227.0605 CIM +22.000,00€ 50.000,00 €

151 Urbanismo Redución
609.0000 Inversiones nuevas en infraestructuras-redac 100.000,00 € -22.000,00€

321 Educación Aumento Total
226.0900 Actividades con escolares +8.000,00€ 12.000,00 €

Redución da partida orzamentaria  Mellora de infraestruturas do epígrafe de

alumeado en 8.000€ 

Xustificación:

Na actualidade nos centros públicos no concello hai 1.729 alumnas e alumnos

(1.106 en primaria e 623 no IES), 4.000€ para a realización de activades con todo

este alumnado é claramente insuficiente, máis se se quere que sexa abundante e de

calidade.

Emenda nº7 na área de gasto

Aumento da partida orzamentaria  Subvención aula conservatorio escola de

música  de  Torroso no  epígrafe  de Educación en 10.000€,  pasando de 50.000€ a

60.000€

Redución da partida orzamentaria de Vive o Camiño no epígrafe de cultura en

10.000€

Xustificación:

Na actualidade o Conservatorio e Escola de música de Torroso conta con preto

de  500  alumnos  e  alumnas  e  máis  de  20  profesores  e  estase  a  converter  nun

165 Alumeado Redución
625.0000 Mellora infraestruturas 80.000,00 € -8.000,00€

321 Educación Aumento Total
489.0900 Subvención aula conservatorio escola Música +10.000,00€ 60.000,00 €

330 Cultura Redución
226.0912 Vive o Camiño 20.000,00 € -10.000,00€

referente musical xa que do seu abeiro naceron e nacen grupos musicais de diversa

índole. De feito xa se conta con alumnado de outras localidades que atopan neste

conservatorio a formación musical para realizar os estudos.

Se ben é certo que a contía de subvención que da o concello aumentou en

5.000€ ata  o 50.000€ é máis  que necesario  un maior  esforzo pois  a música  e a

cultura ben o merece.

Emenda nº8 na área de gasto

Creación dunha  partida  orzamentaria  Subvención  para  a  realización  de

actividades culturais no epígrafe de Cultura cun montante de 13.000€

Creación dunha  partida  orzamentaria  Subvención  para  o  mantemento  de

locais socio-culturais no epígrafe de Cultura cun montante de 12.000€

Creación dunha partida orzamentaria  Día das Letras Galegas no epígrafe de

Cultura cun montante de 6.000€

330 Cultura Creación
Subvención Actividades Culturais 13.000,00€

330 Cultura Creación
Subvención Mantemento locais socio-culturai 12.000,00€

330 Cultura Creación
Día das letras Galegas 6.000,00€

Redución da  partida  orzamentaria  Retribucións  órganos  de  goberno no

epígrafe Órganos de goberno en 31.000€

Xustificación:

O actual plan cultural só contempla a subvención de actuacións de artistas,

maioritariamente  musicais,  que  son  solicitadas  polas  diferentes  asociacións  e

entidades do concello. Isto que é unha emulación po plan cultural da deputación de

Pontevedra está moi ben pero no caso do concello de Mos moitas asociacións que

non teñen grupos ou moi poucos perden unha parte importante do financiamento

que recibían e co que mantiñan os seus locais e as súas actividades.

O concello de Mos pola súa configuración tan dispersa as asociación sociais e

culturais son piar fundamental na creación e difusión cultural por iso que o concello

debe apoialas con axudas para a realización de actividades de carácter socio-cultural

e no mantemento dos seus locais.

Por outra banda o maior símbolo da cultura galega é o noso idioma, un idioma

con case 1000 anos  de historia  e  que é o  noso maior  patrimonio.  Por  desgraza

vemos como nos últimos anos o número de falantes está retrocedendo de forma

alarmante  en  parte  pola  desidia  das  administracións.  Por  iso  non  se  entende  a

desaparición  dunha  partida  específica  para  o  Día  das  Letras  Galegas,  sendo

importante  non  a  contía  da  partida  se  non  o  feito  de  que  exista,  dándolle  a

relevancia que debería ter.

912 Órganos de Goberno Redución
100.0000 Retribucións órganos de goberno 176.362,96 € -31.000,00€

Emenda nº9 na área de gastos

C  reación   dunha partida orzamentaria  de  Compra de libros  e campañas de

fomento da lectura no epígrafe de Biblioteca por un montante de 5.000€

Redución da partida orzamentaria de Publicidade no epígrafe Administración

Xeral en 5.000€

Xustificación:

Inda que existen dúas subvencións para a compra de libros ás cales se adhire o

concello estas son evidentemente insuficientes e tampouco ten sentido que tendo

unha biblioteca pública propia e que está na rede de bibliotecas de Galicia non exista

unha  partida  suficientemente  dotada  para  a  compra  de  libros  así  como  para  a

realización de campañas de fomento da lectura non só entre os mais cativos se non

tamén na poboación adulta.

332 Biblioteca Creación
Compra de libros e campañas de fomento da lectura 5.000,00€

920 Administración Xeral Redución
226.0200 Publicidade 25.000,00 € -5.000,00€

Emenda nº10 na área de gastos

Creación dunha  partida  orzamentaria  Subvención  Club  Alerta no  epígrafe

Deportes por un montante de 3.000€

Creación dunha partida orzamentaria Campaña fomento do deporte e hábitos

saudables no epígrafe Deportes por un montante de 2.000€

Redución da partida orzamentaria de Publicidade no epígrafe Administración

Xeral en 5.000€

Xustificación:

O club Alerta é un equipo de fútbol histórico no concello de Mos e que na

actualidade  está  en  funcionamento  e  igual  que  o  resto  de  entidades  deportivas

merece recibir unha subvención.

Así  mesmo  o  concello  debe  promover  a  practica  do  deporte  e  hábitos

saudables realizando campañas de cara a poboación nova e non tan nova.

340 Deportes Creación
Subvención Club Alerta 3.000,00€

340 Deportes Creación
Campaña fomento do deporte e hábitos saudables 2.000,00€

920 Administración Xeral Redución
226.0200 Publicidade 25.000,00 € -5.000,00€

Emenda nº11 na área de gastos

Modificación da nomenclatura e destino da partida orzamentaria  Campaña

publicitaria  de  apoio  a  hostalería  mosense  no  epígrafe  de  Administración  Xeral

Comercio por Campaña de apoio ao pequeno comercio local

Xustificación:

Durante esta pandemia un dos sectores máis afectados foi a hostalería debido

as  restricións  sanitarias  pero  tamén  a  falta  de  axudas  por  parte  das  diferentes

administracións. Sendo isto así tamén sería inxusto por parte da administración local

só focalizar na hostalaría unha campaña de axuda e promoción, xa que no concello

existe  unha enorme variedade de pequeno comercio  local  que merece  tamén o

apoio e atención do concello.

11

Modificar
430 Administración Xeral Comercio

226.0200 Campaña de apoio ao pequeno comercio local 10.000,00 €

Emenda nº12 na área de gastos

Aumento da  partida  orzamentaria  de  Ocio  en  Familia no  epígrafe  de

Participación cidadá en 3.000€

Redución da partida orzamentaria de Publicidade no epígrafe Administración

Xeral en 3.000€

Xustificación:

Sendo o este programa de actividades bastante demandado pola veciñanza o

seu orzamento é claramente insuficiente por iso deberíase aumentar para ofrecer

alternativas ás familias para o goce do tempo de lecer.

92401 Participación Cidadá Aumento Total
 226.0906  Ocio en familia +3.000,00€ 6.000,00 €

920 Administración Xeral Redución
226.0200 Publicidade 25.000,00 € -3.000,00€

Emenda nº13 na área de gastos

Creación dunha  partida  orzamentaria  para  a  Elaboración  dun  catálogo  de

patrimonio  histórico,  cultural  e  artístico  do  concello  de  Mos no  epígrafe  de

Patrimonio por un montante de 10.000€

Redución da  partida  orzamentaria  de  Inversións  en  novas  infraestruturas-

redacción proxectos no epígrafe de urbanismo en 10.000€ 

Xustificación:

O concello de Mos é moi rico en patrimonio tanto histórico, como artístico e

cultural. Pero por desgraza non existe un catalogo onde se recolla iso de maneira

precisa e rigorosa, o máis parecido que existe está no PXOM aprobado no ano 2017

pero está moi lonxe de ser unha catalogación que poida recibir ese nome. Por iso é

imperioso  que  o  concello  realice  un  catálogo  de  bens  patrimoniais,  artísticos  e

culturais para poder recuperalo, protexelo e difundilo para o desfrute e aprendizaxe

da cidadanía.

933 Patrimonio Creación
Elaboración catálogo patrimonio histórico, artístico e cultural do concello de Mos 10.000,00€

151 Urbanismo Redución
609.0000 Inversiones nuevas en infraestructuras-redacción proxectos 100.000,00 € -10.000,00€


